
Баукең 
айтқан 
естелік

6-бет

«Біздерде 
мынадай бар, 
мынадай бар!..»

8-бет

Зерделі 
ұлттың
ойыны

14-бет

Мемлекет басшылары сауда-
экономикалық жəне əскери-
техникалық ынтымақтастық-
тың қазіргі ахуалына, сондай-ақ 
Қазақстанда цифрлы платфор-
ма құру туралы қол жеткізілген 

уағдаластыққа жоғары баға 
берді.

Қазақстан Президенті ұшақ 
құрастыру, автокөлік жасау, 
химия индустриясы салаларын-
дағы бірлескен жобаларға көңілі 

толатынын жеткізді. Оның 
пікірін ше, биылғы сəуір айында 
Қазан қаласында екі мемлекеттің 
үкіметтері арасында қол қойыла-
тын 2021-2025 жылдарға арнал-
ған экономикалық ынтымақ тас-
тықтың кешенді бағдарламасы-
ның маңызы зор болмақ.

Владимир Путин Ресей мен 
Қазақ стан арасындағы сауда-
эко номикалық, əскери-техни-
калық жəне цифрлы салалар 
бойынша байланыстарды нығай-
тудың маңызды екенін атап өтті. 

Əңгімелесу  барысында 
Қасым-Жомарт Тоқаев елімізге 
Спутник V вакцинасының қо-
сым  ша бөлігін жеткізу жайын да 
өтініш білдірді.

Тараптар Еуразиялық эконо-
ми  ка  лық одақтың əлеуетін одан 
əрі арттыруға қатысты ұстаным-
да ры сəйкес келетінін айтып, се-
рік  тес тіктің бұл бағытында тығыз 
ықпалдаса жұмыс істеуге келісті.

ҚХР Төрағасы Си Цзиньпин 
өзінің құттықтау жеделхатын-
да Қытай мен Қазақстан ын-
тымақтастықтың əртүрлі сала-
сында табысты нəтижелерге 
қол жеткізгенін жəне бұл екі 
мемлекеттің халықтарына зор 
пайда əкелгенін жазған.  Сон дай-
ақ Си Цзиньпин келе сі жылы екі 
ел де өзара ор нат қан дипло ма-
тиялық қатынас тары ның 30 жыл-
дығын атап өте тініне тоқталып, 
қытай-қазақ қатынастарын жаңа 
деңгейге көтеру мақсатында 
стра тегия лық сабақтастықты 

одан əрі қолдап, тереңдетудің 
ма ңызды екенін айтқан. 

«Мен қытай-қазақ қатынас-
тарын дамытуға баса мəн бере-
мін. Сізбен бірге Қытай мен 
Қазақ  стан арасындағы дəстүрлі 
дос тықты нығайтып, екі ел мен 
олар дың халықтарының игі-
лігі жолын дағы өзара тиімді 
ынтымақтас тықты тереңдету 
үшін күш жұ мылдыруға дайын-
мын», делін ген ҚХР Төрағасы-
ның жеделхатында.    

Өзбекстан Президенті 
Шав кат Мирзиёев құттықтау 

хатында екі ел алдағы уақытта 
Өзбек стан мен Қазақстан 
арасын  дағы тұрақты дамып 
келе жат  қан өз ара стратегиялық 
серіктес тік ті кеңейте алатынына 
жəне достас екі халыққа ортақ 
мүддені көздейтін өте жақсы 
нəтижелерге қол жеткізетініне 
сенім білдірген.

Қырғызстан Президенті 
Садыр Жапаров Қазақстан мен 
Қырғызстан арасындағы бауыр-
ластық қатынастар мен өзара 
тиімді ынтымақтастықтың тату 
көршілік, стратегиялық серік-
тес тік пен одақтастық негі зінде 
екі халықтың мүдделерін көз дей 
отырып, одан əрі нығ аятыны жəне 
дамитыны жөнінде жазған.

(Соңы 2-бетте)

ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ �КІМІ

Қазақстан халқы Ассамблеясының 
жиырма тоғызыншы сессиясын шақыру туралы

1. Қазақстан халқы Ассамблеясының жиырма тоғызыншы сессиясы 
2021 жылғы 28 сəуір күні Нұр-Сұлтан қаласында Назарбаев орталығында 
«Бірліктің, татулық пен келісімнің 30 жылы» күн тəртібімен шақырылсын.

2. Қазақстан Республикасының Үкіметі Қазақстан халқы 
Ассамблеясының жиырма тоғызыншы сессиясын өткізуді ұйымдастыру 
жөнінде шаралар қабылдасын. 

Қазақстан Республикасының Президенті
Қ.ТОҚАЕВ

Нұр-Сұлтан, Ақорда, 2021 жылғы 20 наурыз
№175

ҚАЗАҚСТАН РЕСПУБЛИКАСЫНЫҢ ЗАҢЫ

Еуразиялық экономикалық одақ шеңберінде 
ауыл шаруашылығы жануарларымен 

селекциялық-асыл тұқымдық жұмыс жүргізуді 
біріздендіруге бағытталған шаралар 

туралы келісімді ратификациялау туралы

2019 жылғы 25 қазанда Мəскеуде жасалған Еуразиялық экономи-
ка лық одақ шеңберінде ауыл шаруашылығы жануарларымен селек-
циялық-асыл тұқымдық жұмыс жүргізуді біріздендіруге бағытталған 
шаралар туралы келісім ратификациялансын.

Қазақстан Республикасының Президенті
Қ.ТОҚАЕВ

Нұр-Сұлтан, Ақорда, 2021 жылғы 20 наурыз
№ 22-VІI ҚРЗ

ҚАЗАҚСТАН РЕСПУБЛИКАСЫНЫҢ ЗАҢЫ

2011 жылғы 22 маусымдағы Кеден одағына 
мүше мемлекеттердің кеден қызметтерінің 

Біріккен алқасы туралы шартқа �згерістер енгізу 
туралы хаттаманы ратификациялау туралы

2011 жылғы 22 маусымдағы Кеден одағына мүше мемлекеттердің кеден 
қызметтерінің Біріккен алқасы туралы шартқа өзгерістер енгізу туралы 2019 
жылғы 9 тамызда Чолпон-Атада жасалған хаттама ратификациялансын.

Қазақстан Республикасының Президенті
Қ.ТОҚАЕВ

Нұр-Сұлтан, Ақорда, 2021 жылғы 20 наурыз
№ 23-VІI ҚРЗ

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының �кімшілік құқық 
бұзушылық туралы кодексіне �згерістер енгізу туралы

1-бап. 2014 жылғы 5 шілдедегі Қазақстан Республикасының 
Əкімшілік құқық бұзушылық туралы кодексіне (Қазақстан Республикасы 
Парламентінің Жаршысы, 2014 ж., №18-І, 18-ІІ, 92-құжат; №21, 122-құжат; 
№23, 143-құжат; №24, 145, 146-құжаттар; 2015 ж., №1, 2-құжат; №2, 
6-құжат; №7, 33-құжат; №8, 44, 45-құжаттар; №9, 46-құжат; №10, 50-құжат; 
№11, 52-құжат; №14, 71-құжат; №15, 78-құжат; №16, 79-құжат; №19-І, 
101-құжат; №19-ІІ, 102, 103, 105-құжаттар; №20-ІV, 113-құжат; №20-
VІІ, 115-құжат; №21-І, 124, 125-құжаттар; №21-ІІ, 130-құжат; №21-ІІІ, 
137-құжат; №22-І, 140, 141, 143-құжаттар; 

(Соңы 4-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық 
актілеріне сот жүйесін жаңғырту мәселелері

бойынша �згерістер мен толықтырулар енгізу туралы

1-бап. Қазақстан Республикасының мына заңнамалық актілеріне 
өзгерістер мен толықтырулар енгізілсін:

1. 2015 жылғы 31 қазандағы Қазақстан Республикасының Азаматтық 
процестік кодексіне (Қазақстан Республикасы Парламентінің Жаршысы, 
2015 ж., №20-V, 20-VI, 114-құжат; 2016 ж., №7-II, 55-құжат; №12, 87-құжат; 
2017 ж., №1-2, 3-құжат; №4, 7-құжат; №8, 16-құжат; №16, 56-құжат; №21, 
98-құжат; 2018 ж., №10, 32-құжат; №13, 41-құжат; №14, 44-құжат; №16, 
53-құжат; №24, 93-құжат; 

(Соңы 4-бетте)

ҚАЗАҚСТАН РЕСПУБЛИКАСЫНЫҢ 
КОНСТИТУЦИЯЛЫҚ ЗАҢЫ

«Қазақстан Республикасының сот жүйесі мен 
судьяларының мәртебесі туралы» Қазақстан 
Республикасының Конституциялық заңына 

�згерістер мен толықтыру енгізу туралы

1-бап. «Қазақстан Республикасының сот жүйесі мен судьялары-
ның мəртебесі туралы» 2000 жылғы 25 желтоқсандағы Қазақстан 
Республикасының Конституциялық заңына (Қазақстан Республикасы 
Парламентінің Жаршысы, 2000 ж., №23, 410-құжат; 2006 ж., №23, 
136-құжат; 2008 ж., №20, 77-құжат; 2010 ж., №24, 147-құжат; 2012 
ж., №5, 38-құжат; 2014 ж., №16, 89-құжат;  №21, 119-құжат;

(Соңы 4-бетте)

Наурыз мерекесіне орай 
құттықтаулар

Телефон арқылы сөйлесті

––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Ресей Президенті 
Владимир Путинмен телефон арқылы с�йлесті, деп хабарлады 
Президенттің баспас�з қызметі.
––––––––––––––––––––––––––––––––––––––––––––––––

––––––––––––––––––––––––––––––––––––––––––––––––
Қасым-Жомарт Тоқаевтың атына Наурыз мерекесіне орай 
шет мемлекеттердің басшыларынан және халықаралық 
ұйымдардың жетекшілерінен құттықтау хаттар мен жедел-
хаттар келіп түсуде, деп хабарлады Akorda.kz.
––––––––––––––––––––––––––––––––––––––––––––––––

ПРЕЗИДЕНТ ПОШТАСЫНАН

ЖАҒЫМДЫ ЖАҢАЛЫҚӘЛЕМ ЖӘНЕ ҚАЗАҚСТАН

–––––––––––––––––––––
Павлодар қаласында 
әйгілі әнші-композитор 
Естай Беркімбайұлына 
е с к е р т  к і ш  қ о й ы л д ы . 
Наурыз мейрамы қарса-
ңында ашылған �нер туын-
дысы – «Қорлан» әнінің 
авторына орнатылған ал-
ғаш қы ірі мүсін. 
–––––––––––––––––––––

Фархат ҚАЙРАТҰЛЫ,
«Egemen Qazaqstan»

Естайға ескерткіш орнату ту-
ралы бастаманың біраздан бері 
көтеріліп келгенін жақсы бі ле-
міз. Оның өнері мен өмі рін на-
си  хат таудағы олқы тұс тың бірі 
де осы болатын. Енді бұл кем-
ші ліктің де орны толған дай. 
1946 жылдың наурыз айын да 
дүниеден озған Естай Беркім бай-
ұлы 75 жыл өткенде қола мүсін 
кей пін де халықтың ортасына 
қайта оралды. 

Негізі бұл ескерткіш 2020 

жылдың желтоқсанында – Тəуел -
сіз дік мейрамы қарсаңын да ашы-
луы тиіс-тін. Алайда ел дегі, Пав-
лодар өңіріндегі эпи  де мия лық 
жағдайға бай ла ныс ты ашылу 

салтанаты бір неше мəрте ке йін ге 
шегерілді. Ақыры бұл күн биыл-
ғы Наурыз мейрамына дөп келді. 

(Соңы 11-бетте)

Естай ескерткіші – 
Керекудің көркі

РЕСМИ

Коронавирус: 
Үшінші толқын басталды

––––––––––––––––––––––––––––––––––––––––––––––––
Еуропаның бірқатар елі коронавирус пандемиясының үшінші 
толқыны басталғанын мәлімдеді. Инфекция жұқтырған 
науқастар саны күн санап артуда. Оған қоса, жақында Еуро-
комиссия т�рағасының орынбасары коронавируске қарсы 
вакцинаға тапсырыс берерде қате кеткенін мәлімдеді. Дегенмен 
Франс Тиммерманс қорытынды жасауға асығар емес. 
––––––––––––––––––––––––––––––––––––––––––––––––

Светлана 
ҒАЛЫМЖАНҚЫЗЫ,
«Egemen Qazaqstan»

Үшінші толқын басталға нын 
Еуропа комиссиясының ресми 
өкілі Дана Спинант мəлімдеді. 
«Үшінші толқын басталғаны 
сезі  ле ді. Алайда Еуропаның кей 
елін де науқастар саны тез ұл ға-
йып барады, яғни вирус қар қы ны 
шапшаң. Ол эконо ми ка ға үлкен 
кесірін тигізері анық», деді рес-
ми өкіл. 

Еурокомиссия өкілі  бұл 
жағ дай дан шығар жалғыз жол 
ретін де вакциналауды ұсынды. 
Жоға рыда айтып өткеніміз-
дей, жа қын да Еуропа елдеріне 

вакцинаға тапсырыс беру кезінде 
Еуропа комиссиясы олқылық 
жіберген. Төраға орынбасары 
Франс Тим мер манс коронавиру-
ске қатысты стра тегия дайындау 
барысында бірнеше мəселенің 

назардан тыс қалғанын жасыр-
мады. Алай да дəл қазір қан дай 
қателік кетіп, оның қандай сал-
дары боларын анық тау мүм кін 
емес деген ойда. «Дəл қазір 
тап басып айту қиын. Ненің 
дұрыс, ненің бұрыс болға нын 
тек пандемия аяқталған соң 
біле аламыз. Бүгін Еуро па хал-
қы түгелдей вакцина алға ны 
маңызды болып отыр», деді 
Ф.Тиммерманс. 

(Соңы 3-бетте)

Əлихан Бөкейхан дала өркениетінің дəстүрлі шаруа-
шылығын зерттеуге тікелей атсалысты. Ол қазақ халқы ның 
болашағы, ертеңі ауыл шаруашылығын дамыту арқылы 
айқын да жарқын болатынын болжай білді. Дəстүрлі дала 
шаруашылығы мен жер мəселесі қазақтардың ұлт болып 
қалудағы басты құндылығы екенін жете ұғынды жəне осы 
бағытта көптеген ғылыми еңбек жазды.

Ұлт көсемі Əлихан Бөкейхан қазақтардың дала өр-
кениеті шаруашылығының экономикасын зерттеп, еңбек-
тер жазғаны тегіннен-тегін емес. Оның түп-тамыры текті 
жерден шығуы, өскен орта, ата-бабадан, əке-шешеден 
алған тəлім-тəрбиесінде жатса керек. 

Зерттеу деректеріне жүгінсек, Əлихан Бөкейхан 17 жыл-
дай білім алған. Ол Санкт-Петербургтегі императорлық 
орман институтында алған экономикалық білімін қазақ 
халқының ұлттық мүддесін қорғау бағытында жұмсауға 
өзіне мақсат етіп қойды. Оның Ресей əкімшілігінің сол 
кездегі отаршылдық саясатының қитұрқы əрекеттерінен 
жапа шеккен қазақтардың ауыр тіршілігін, шаруашылық 
көріністерін сипаттаған мақалалары тек Омбы, Орынбор, 
Семей, Троицкте ғана емес, отаршыл империяның қос 
астанасы – Санкт-Петербург пен Мəскеуде шығатын га-
зет-журналдарда жарық көріп отырды. 

Ең бірінші мақаласы 1889 жылы 12 мамырда шық қан. 
Ол 1889-1927 жылдар аралығында «Известия Западно-
Сибирского отдела», «Киргизская степная газета» – «Дала 
уəлаяты газеті», «Голос степи», «Иртиш», «Омич», «Степ-
ной пионер» (Омбы), «Қазақ газеті» (1913-1918 жж.); 
«Особое прибавление к «Акмолинским областным ве-
домостям», «Семипалатинские областные ведомости», 
«Семипалатинский листок», «Русское богатство», «Русская 
мысль», «Жизнь», «Памятная книжка Семипалатинской 
области», (Семей), «Туркестанские ведомости» (Ташкент), 
«Речь», «Слово», «Сын оте чества», «Наша жизнь», «В 
мире мусульманства», «Мусульманская газета», «Русское 
богатство», «Русская мысль», «Сибирские вопросы» 
(Санкт-Петербург), «Айқап» (1911-1915 жж., Троицк) 
сынды басылымдарда өз көзқарасы мен сыни пікірлерін 
жариялап отырды.

 Əлихан Бөкейхан қазақ халық шаруашылығының 
экономикалық жағдайы туралы «Материалы по эконо-
мическому обследованию районов Сибирской желез-
ной дороги. Животноводство. Овцеводство в районе 
Западного участка Сибирской железной дороги» (1904) 
жəне «Материалы по экономическому обследованию рай-
онов Сибирской железной дороги. Скотоводство (крупный 
рогатый скот) в районе Западного участка Сибирской же-
лезной дороги» (1905) деген өте құнды екі монографиялық 
еңбек жазған.

Əлихан Бөкейхановтың экономикалық көзқарасының 
құндылығы – ол туған халқының құқығын қорғауды 
алдына мақсат етіп қойып, отаршылдарға қарсы қоғам-
дық-саяси жəне экономикалық күрес көзқарасын қалып-
тастырды. Жер мен мүлікке қоныс аударушылар иелік етіп 
жат қанын, дəстүрлі халық шаруашылығы күрделі өзгеріске 
ұшырағанын көре білді. Бұл мəселені терең зерделеп, 
экономикалық байламдармен жіліктеп көрсетті. Ресей 
патшасы ұйымдастырған экспедицияларға өз өтінішімен 
қатысып, нақты статистикалық, экономикалық деректер 
негізінде қазақ шаруашылығының көрінісін қағаз бетіне 
түсірді. Сондай-ақ дала экспедициясының зерттеулерін 
айқын жəне нақты дəлелдермен, тұжырымдамалармен 
толықтырып, ашық баспасөз беттерінде жариялап отыр-
ды. Экономист ретінде қазақ даласында қой жəне ірі 
қараны өсірудің бағзыдан келе жатқан жақсы дəс түрі 
қалыптасқанын, адам мен табиғат арасындағы бай ла-
ныстың үйлесімділігі сақталғанын да дəлелдей отырып, 
құнды дүниелер жазды. Қазақтың тұңғыш статист-ғалы-
мының қазақтың жері мен мал шаруашылығы туралы 
көлемді, көпжақты ғылыми монографиялық зерттеулері 
əлі күнге дейін өзектілігін жойған жоқ.

Саналы ғұмырын жəне күш-қайратын туған халқы-
ның игілігіне арнаған мемлекет қайраткері дəстүрлі 
халық шаруашылығының құлдырауына тосқауыл 
қою мақ сатында құқықтық мəселелерді жиі көтерді. 
Математикалық терең білімі арқылы елдің тұрмыс-тір-
шілігін сипаттайтын экономикалық көрсеткіштерді жария-
лап, қазақ халқын ата-баба жерінен айырмау бағытында 
терең насихат жүргізуді алдына мақсат етіп қоя білді. Ол 
қазақ өлкесінің сол кезде зерттеле қоймаған салала рын 
қаузап, шынайы жəне объективті көзқарасын көрсетті. 

Қазіргі уақытта Əлихан Бөкейхановтың экономика 
саласындағы ғылыми-зерттеу еңбектері ұлттық эконо-
мика ғылымында да өзіндік сипатымен дараланып отыр.

Алаштың біртуар перзенті Əлихан Бөкейханның 
қазақ шаруашылығының экономикасын зерттеп жазған 
ең бектері, көтерген мəселелері мен бастамалары бүгін де 
ерекше сұранысқа ие. Оның экономикалық еңбектері дала 
халқының халық шаруашылығы саласын түбегейлі зерт-
теген құнды ғылыми жұмысқа жатады. Туған халқының 
əлеуметтік-экономикалық жағдайын терең түсіне отырып 
жазған экономикалық туындылары, ондағы идеялары мен 
тұжырымдамалары өміршеңдігін дəлелдеп, заманмен бірге 
жаңарып, түрленіп келеді.

Оңалбек АБРАЛИЕВ,
профессор, 

экономика ғылымдарының докторы                               

Тəмам елдің көңіліне тұман 
ор натқан қатыгез соғыс салған 
айғыздар əлі де ұмытыла қоймаған 
жылдар болатын. Бір күні облыстық 
партия комитетінің үгіт-насихат 
бөлімінен алда келе жатқан Мəскеу 
түбіндегі алапат шайқастың қырық 
жылдығын атап өтуге əзірлік 
жұмыстарын жүр гізу жөнінде 
нұсқау келді.  Аталған қаулы 
негізінде көзі тірі майдангер лермен 
кездесулер өткізу, дəріс ұйым -
дастыру, соғыс тақырыбын ар қау 
еткен кинотуындыларды көрсету 
сын ды іс-шараларды қолға алуымыз 
керек болды. Мұның бəрі де кейін-
гі жастарға рухани тəрбие беру, 
отан шылдыққа баулу мақсатында 
қолға алынуы тиіс шаралар еді. Осы 
орайда мен ауданның барлық партия 
ұйым дарының хатшыларын, мектеп 
дирек тор ларын, мекеме басшыла-
рын жинап, осы мəселеге байланыс-
ты жиналыс өткіздім.

Осы жиналыстан соң араға көп 
уақыт салмай ауданымыздағы ір-
гелі шаруашылықтың бірі Қастек 
қой совхозының партком хатшы-
сы Əс кербек Абаев маған келіп, 
қан майдан да ерен ерлік көр сеткен 
қайсар батырымыз Бауыр жан 
Момышұлымен кез десу ұйым-
дастыратыны туралы хабар берді. 
Ол кезде Баукеңнің есімі дүркіреп 
тұрған кез еді. Партком хатшысы 
Бауыржандай көрнекті тұлғаның 
тоқсанға тарта көзі тірі майдангері 
бар Қастекке келуі кейінгі жастар 
үшін ғибраты мол тарихи оқиға бо-
латынын, кездесу жайында батыр-
мен алдын ала уағдаласып қойғанын 
алға тартты. Оның сөзінше, мінезі 
жай отындай қайсар тұлғаны жұрт-
шылықпен жүздесуге көндіру де 
оңайға соқ паған, араға майдангер-
жазушы Əзілхан Нұршайықовты 
салып, ақеділ ағайынның ықыласын 
жеткізгеннен кейін ғана батырдың 
көңілі жіпсіп, тілегін хош көріпті. 
Мұның өзі – бір мақалаға жүк бо-
ларлық өз алдына бөлек əңгіме.

Бастапқыда ауданымызға Бауыр-
жан Момыш ұлы келетінін айтқанда 
не дерімді білмей абдырап қалдым. 
Өйткені бұл кездесудің жөні де, 
жосығы да, жауапкершілігі мен 
салмағы да ауыр еді. Баукеңнің 
көңілін таба аламыз ба, кездесу 
қалай өтер екен деген са уал иек-
теп келіп иіріміне тартты. Мен 
Əскербекке дайындықты жоғары 
деңгейде жүргізу қажеттігін, бұл 
оқиғаның маңыздылығын айтып 
пысықтаған болдым. Партком 
хатшысы да əзірлік қызу жүріп 
жатқанын, бұл шараға Мəдениет 
үйінің қызметкерлері, ауылға жақын 
маңдағы əскери бөлімшенің сар-
баздары да жұмылдырылатынын, 
тұтас ауыл-ел осынау маңызды күн-
ді ынта-ықыласпен күтіп жүрге нін 
жеткізді. Мен болсам тағы да тап-
сырманы нығыздай түсіп: «Полк тің 
командиріне айтыңыз, мəде ниет 
үйінің қасындағы əскери ес керт-
кіштің жанына солдаттарын тұр-
ғызып, өзі əскери тəртіппен рапорт 
берсін. Қалай рапорт береді, оны өзі 
біледі. Мықтап айтыңыз, ол кісінің 
мінезі қатал. Солдаттардың алдында 
ұятқа қалып, сөгіс алып жүрмесін. 
Солдаттарын жақсылап киіндірсін», 
деп сөзімді жалғадым...

1981 жылдың 3 желтоқсаны. 
Бауыржан Момышұлы, Əзілхан 
Нұр шайықов, Баукеңнің жұбайы 
Жə ми ла апай қатарлы құрметті қо-
нақ тардың табаны қастерлі Қас тек 
топырағына тиді. Кездесуге жи-
нал ғандардың санында есеп жоқ. 
Əскери ескерткіштің қасында сай-
дың тасындай сарбаздар тізіліп тұр, 
олардың командирі полковник Сид-
жак қарсы алдында қасқайып тұр ған 
Баукеңе əскери тəртіпке сай: «Ұлы 
Отан соғысының даңқты жауын-
гері, гвардия полковнигі Бауыр жан 
Момышұлының келу құр метіне 
құрметті қарауыл сапта тұр» деп 
баяндады. Баукең де əскерилерге 
ілтипат танытып, назары алаңқайда 
сап түзеп тұрған майдандаста-
рына түсті. Сөз басында айтып 
өткеніміздей, ол уақытта соғыс 

даласынан аман оралған тоқсанға 
тарта қастектік ардагер арамызда 
болатын. Олардың арасынан суы-
рылып шыққан майдангер Ермек 
Далабаев: «Құрметті қолбасшы 
Бауыржан Момышұлы! Сіздердің 
біздің зауытқа келген қадамдарыңыз 
құтты болсын! Қатардағы соғыс 
ардагері старшина Ермек Далабаев», 
деп рапорт берді. Рапорттан соң 
Баукең көпшілікке алғысын білдірді 
де, Əзіл аға екеуі мəдениет үйіне 
қарай бет алды. Зал ға халық лық то-
лып, біраз адам кездесуді тікесінен 
тік тұрып тамашалады. Құрметті 
қонақтарымызды төрдегі орнына 
жайғастырғаннан кейін кездесуді 
жүргізген партком хатшысы қос 
майдангер жазушы туралы аз-кем 
айта келіп, алғашқы сөз кезегін 
Бауыржан Момышұлына ұсынды. 

Жұрт назары ел аузында ерлігі 
аңыздай айтылып жүрген құрметті 
қонаққа бұрылып, залда сілтідей 
тыныштық орнады. Баукең қайратты 
даусымен: «Мен қос тілде сөйлеп, 
қос тілде жаза беретін жазушы-
мын. Бұл соғыс – адамзат тари-
хында бұрын-соңды болмаған ең 
бір қасіретті майдан. Қаншама 
жанның тағдырын шайқаған ауыр 
нəубетті сөзбен жет кізу мүмкін 
емес. Адам шығыны көп болды. Біз 
бүкіл Еуропаға айбар көрсеткен, 
«жеңілуді білмейміз» деген ұранды 
алға ұстаған неміс əскерін сабасына 
түсірдік. Сексенге қараған жасым бар 
(Баукең ол кезде 72 жас та болатын). 
Соғыста бірнеше рет жараландым. 
Сіздердің алдарыңызда оның бəрін 
тізбектеп айтып жатудың қажеті 
қанша, менің кітабым шықты, мен 
туралы кітаптар жарық көрді, бұл 
материалдармен сіздер сол арқылы 
таныссыздар деп ойлаймын», деп 
қысқа қайырды. Баукең айтқан 
сөздің бəрі есімізде болмаса да, осы 
мағынада өрбіді. Жұрт қошемет та-
нытып, батыр ға ризашылығын жау-
дырып жатты. 

Аталған кездесуде келесі сөз 
ке зегі Қастек совхозында тұратын 
Қа рабек есімді сұрапыл соғысқа бір 
қолын берген майдангерге берілді. 
Ол кісі де майдан салған зобалаңның 
қасіреті туралы өз ойын ортаға сал-
ды. Келесі кезекте сөз тізгінін алған 
Ермек Далабаев қайраттана үн қатып: 
«Біз соғысқа барғанда Бауыржан 
Момышұлының атағы дүркіреп тұр 
екен. Бұл бізге қайрат берді» деген 
рухты сөздерімен тынши бастаған 
зал ішін бір дүрілдетіп тастады. 
Сөз орайы келгенде айта кету керек, 
Əзілхан Нұршайықовпен бір сапта 
болып, 1942 жылы майдан дала-
сына аттанған Ермек Далабаевтың 
соғыс туралы естеліктері де жетіп 
артылады.

Бауыржан Момышұлының жазу-
шылық қыры, шығарма ларындағы 
ерекшелік туралы мектеп-интернат 
директоры, қазақ тілі мен əдебиетінің 
маманы Жəдрин Жұмабай өз па-
йымын айтып, көрерменге əдебиет 
əлеміндегі Баукең туралы ой тастады. 
Сөйлеушілер тізімін түйіндеген пол-
ковник Сиджак: «Батыр Бауыржан 
салған даңқты жол болашаққа ке-
руен тартып жалғаса береді, сіздің 
əскери əдіс-тəсілдеріңізді жауын-
герлерге үлгі ете бермекпіз» деген 
сарында ой толғамын білдірді.

Жиналыс аяқталған соң қаза қы 
қалпымызға салып, дəм татыңыз-
дар деген ниетпен батырларымыз-
ды көлікке отырғызып, партком 
хатшысы Əскербектің үйіне алып 
келдік. Əрі қарай келісті əңгіме кең 
дастарқан басында жалғасын тапты. 

Қазақтың əдеті бойынша дастар-
қанға қойдың басы келді. Ырым 
бойынша бас табаққа бата берілді. 
Асықпай отырып ет жеп, шай ішіп, 
əртүрлі əңгіме айтылды. Бір кез-
де Бау ке аға маған қарап: «Сен 
қай туған сың, өзің ата-бабаңды 
білесің бе?» дегені. «Бауке аға, 
жас кезімде Ақшал атты атам 
болған. Сол кісіден біраз шежіре 
үйрендім. Арғы жағын айтпағанда, 
Шапыраштының ішінде Болай де-
ген атаданбыз. Əкем Тұрысжанды 
1938 жылы халық жауы деп атып 

жіберді. Ол əкем 1917 жылдан 
атылғанға дейін Кеңес өкіметіне 
аянбай қызмет етіпті. Қатардағы 
(1917 жылы) комсомолдан кейін үш 
ауданда кеңес атқару комитетінің 
төрағасы болған екен. Анам – Дашан 
Сұраужанқызы Ақ шалова. Осы ау-
данда «Октябрь» атты колхоз бола-
тын. Өмір бақи дербес демалысқа 
шыққанға дейін темекі плантация-
сында күндіз-түні жұмыс істеп, ста-
хановшылар қатарында болып, 1946 
жылы Сталиннің суреті бар медаль-
мен марапатталды. Марқұм анам 
қарындасым екеумізге «тірі жүрсем, 
оқытып, жоғары білімді маман 
болу ларың үшін аянбаймын» деуші 
еді. Осы сіздердің жандарыңызда 
сөйлесіп отырғаным – сол анамның 
арқасы, жаны жаннатта болғыр», 
деп бір күрсіндім. Баукең: «Болды, 
болды. Мен сені батыр деп отыр-
сам, өзің жасық неме екенсің ғой. 
Тəубеңе кел, ба тыл бол», деп жігер 
сыйлағандай болды. 

Сөз орайы келгенде Бауке аға-
дан: «Бауке, өзіңізге көптен көкей-
де жүр ген бір сұрақты қойсам деп 
едім. Осы жұрттың біразы сізді 
Сталин нің қабылдауында болған 
дейді, енді біреулер болған жоқ 
дегенді айтады. Осының түйінін өз 
аузыңыздан естісек» деп емеурін 
таныттым. Бау кең ойланып отырып: 
«Одан бері бірталай уақыт өтті ғой. 
Бұл туралы ол кезде айтуға мүлде 
болмайтын еді, енді айтуға бола-
ды», деп оқиғаны баян дай жөнелді. 
Дастарқан басында отырған жұрт 
не айтар екен дегендей бар зейінін 
Баукеңе қадады.

«Мен соғыстан кейін əскери ака-
демияда оқыдым. Біз оқыған ака-
демия басшысы армия генералы 
Захаров мені бір күні өз кабинетіне 
шақырды. Барсам, қасында бір ма-
йор отыр екен. Академия басшысы 
маған қарап: «Жолдас Момышұлы, 
алдыңызда тұрған майор мырза-
мен бірге Кремльге барасыз!» деп 
айтты. Алғаш не үшін екен деп сес-
кеніңкіреп қалғаныммен, келістім. 
Ше гінерге жол жоқ еді. Майорға еріп, 
қаптаған тексеруден өткеннен кейін, 
Сталиннің қабылдауына кірдім. 
Майор сонда қалды. Сталиннің əйгілі 
Поскрёбышев деген көмекшісі қарсы 
алды. Өңі өңменіңнен өтетін сұсты 
адам екен. Сталиннің кабинетіне 
алып кірді. Ол кісі бөлме ішінде 
əрлі-берлі жүр екен. «Отырыңыз» 
деп орындықты нұсқады. Мен отыр-
дым. Көз қиығымен шолып өтті де 
менен «Момышулы, это как Азер-
байджанский уғлы?» деп сұрады. 
Мен орнымнан тұрып: «Так точно, 
товарищ Сталин» дедім. «Ну ладно, 
садитесь, мне доложили что вы за-
нимаетесь в академии, хорошо, зани-
майтесь, до свидания» деп қолымды 
алып қоштасты. Бар болғаны осы, 
кездесу бір минутқа толар-толмас 

уақытта өте шықты. Мен шығып 
кеттім. Академия басшысы бұл кез-
десу құпия күйде қалу керектігін 
ескертті. Мен осы күнге дейін сол кез-
де не үшін шақырды екен деп көп ой-
ланам. Мүмкін, кітаптарым шығып, 
əскердегі атағым құлағына жеткен 
соң, «өңі-басы кім екен, кав каздық 
па, азиат па, бет-жүзін көрейін» деп 
шақырған болуы керек»,  деді Баукең 
сөзін түйіндеп. Сəл кідірген соң, күліп 
қойып, «Может быть, Мамашвили ме 
екен?» деп ойлаған шығар», деп əңгі-
месін жалғады. Дастарқан басында 
батырдың өз аузынан өрбіген осы 
əңгіме құлағымызда ерекше қалып 
қойыпты.

Сол күні батыр Баукең ақ дас-
тарқан жа йып, көлдария көңілін 
танытқан үй иелері Əскербек Абаев 
пен Нұршагүл Жабаеваға риза-
шылығын білдіріп, батасын беріп 
еді. Қызыр қонып, құт-береке дары-
ған киелі шаңырақтан одан кейін 
де қонақ үзілген емес. Осы бір құт -
ты шаңырақта көптеген мем лекет 
жəне қоғам қай рат кер і, қан шама 
қабырғалы қаламгер, зиялы қауым 
өкілдері мен өнер майталман дары 
қонақ болған екен. Осыған қарап 
халқымыздың «Батаменен ел көге-
рер, жаңбырменен жер көгерер», 
«Баталы ер ары мас» дейтін бəтуалы 
сөзді тегін айт пағанын осыдан-ақ 
анық аңғарамыз. 

Осы мақаланы жазып отырғанда 
өмір шіркіннің қалай өтіп бара жат-
қанына тағы бір көз жүгірттім. Қазір 
жасым 87-ге келді. Қарап отырсам, 
бұл жас есікті ашып-жапқандай көрі-
неді. Осы жылдар ішінде қандай жағ-
дайларды көрмедім, өмірдің тəт тісін 
де, ащысын да бастан өткіз дік, оған 
тəубе, ризамын. Сол тарихи сурет-
ке, Бауыржан Момышұлы мен май-
дангер жазушы Əзілхан ағалармен 
суретке түскенімізге 40 жыл болып-
ты. Екеуі де бақилық болып кетті, 
жатқан жер лері жайлы болсын. 
Оның үстіне Бауыр жан аға мыздың 
110 жылдығы өтті. 

Бүгінде бəріміз құшақтаса суретке 
түсіп, батыр Баукеңмен дастар қандас 
болған сол бір шуақты шақ та ес-
телікке айналып қала берді. Десе де, 
сондағы батыр ағамыздың бол мысы, 
Əзіл хан көкеміздің əсерлі əңгі месі, 
жақсылармен бас қосқан келелі кез-
десу, жылы жүздесу кө ңіл ден қалай 
өшсін?! Сынаптай сырғыған уақыт 
дейтін құдіретке тоқтам жоқ. Замана 
көші ілгері жылжи береді, буын ал-
масады, ұр пақ өрбиді, заман өзгереді. 
Əсем уақыттың əсерін жеткізетін 
осын дай естеліктер баспасөз арқылы 
тарих қа қатталып, болашаққа үн 
қатса деймін.

Бекболат ТҰРЫСЖАНОВ,
зейнеткер

Алматы облысы

ЕСІМІ ЕЛДІҢ ЕСІНДЕ

Баукең айтқан естелік Әлихан 
Бөкейханның 
экономикалық 
көзқарасы

АЛАШТЫҢ АРДАҚТЫСЫ

–––––––––––––––––––––––––––––––––––––
Алаштың ардақтысы,  к�рнекті мемлекет қай-
раткері �лихан Б�кейхан − қазақтың дәстүрлі 
халық шаруашылығын жан-жақты жүйелі зерт-
теген тұңғыш  экономист-ғалым. Ол – жоғары 
экономикалық білім алған алғашқы қазақтардың 
бірі. Соның бір дәлелі, 2018 жылы Санкт-
Петербург мемлекеттік орман институтының бас 
ғимаратында «�лихан Б�кей хан 1890-1894 жж. 
оқыған» деген естелік тақта орнатылды.  
–––––––––––––––––––––––––––––––––––––

––––––––––––––––––––––––––––––––––––––––––––––––––––
Тіршілік иірімдері адам баласын сан арнаға салады. �мірден к�ргенің 
мен түйгенің жолыңда кездескен ғибратты ғұмыр иелерінің �лмес 
�негесімен �лшеніп, �мірің сонымен арайлана түсетіндей. Тағдыр менің 
маңдайыма ел басқару ісіне ерте араласып, халықпен үндесе еңбек етуді 
жазыпты. 1976-1983 жылдар аралығында Алматы облысы Жамбыл 
ауданында аупарткомның бірінші хатшысы болып қыз мет атқардым. 
Сол тұста к�ңіліме �шпестей із қалдырған бір ғала мат кездесу күні 
бүгінге дейін к�з алдымнан кетпейді. Бұл қазақ тың маң дайына біткен 
батыр ұлы Бауыржан Момышұлымен болған жүздесу еді.
–––––––––––––––––––––––––––––––––––––––––––––––––––––

МҮМКІН, КІТАПТАРЫМ ШЫҒЫП, ӘСКЕРДЕГІ АТАҒЫМ 
ҚҰЛАҒЫНА ЖЕТКЕН СОҢ, «ӨҢІ-БАСЫ КІМ ЕКЕН, 
КАВКАЗДЫҚ ПА, АЗИАТ ПА, БЕТ-ЖҮЗІН КӨРЕЙІН» ДЕП 
ШАҚЫРҒАН БОЛУЫ КЕРЕК»,  ДЕДІ БАУКЕҢ СӨЗІН 
ТҮЙІНДЕП. СӘЛ КІДІРГЕН СОҢ, КҮЛІП ҚОЙЫП, «МОЖЕТ 
БЫТЬ, МАМАШВИЛИ МЕ ЕКЕН?» ДЕП ОЙЛАҒАН ШЫҒАР», 
ДЕП ӘҢГІМЕСІН ЖАЛҒАДЫ.


